
Sakonean



Korrika 
Gasteizen sortu 
zen (edo ez?) 
korrikaren inguruko legendak eta mitoak aski ezagunak ditugun arren, badira hainbeste entzun ez direnak, 
eta tartean dira korrika Gasteizen sortu zelako zurrumurruak... zurrumurru hutsak dira? edo ez? eta hala 
badira, zer? errelatoa, kontakizuna... modako hitzak dira; guk geuk sortzen ditugu horiek, edo ez dira ezer. 
Hona korrikaren errelato bat, arabatik egindakoa..



Sakonean

6 ALEA

A
rtikulu honen izenburua handiustea izan liteke, 
baina Julen Kaltzada Korrikaren sortzaileetako 
batek esana da. Korrikaren 10. ediziorako AEK-k 
argitaratu zuen 17 urte 10 pausotan liburuan, 
Kaltzadaren hitzetan aipatzen da, Korrika 
Algortako afalondo batean sortu bazen ere, 
aurretik Gasteizen egin zutela bileraren bat horri 

buruz hitz egiteko. Korrikaren epika da, eta sorrera horren inguruko 
xehetasun gehiago jakin gabe geratuko gara, zoritxarrez.  

Zalantzarik ez dago, hala ere, Arabak berebiziko papera izan duela 
Korrikaren historian: Korrika egun ezagutzen dugun ekitaldi 
masiboa bada, Arabak berak ere bere alea ipini duelako izan da, 
noski. Sorreran, lasterketa jendetsua izatetik urrun zegoen. Areago, 
erakundeen eta hedabideen boikotak pairatu behar izan ditu, gaur 
egun duen ospea lortu aurretik. AEK-k antolatzen du Korrika, eta 
eskuz esku joan dira AEK-k Euskal Herriko gobernuekin izan dituen 
gorabeherak eta Korrikaren beraren historia. 

Horren adibidea da 4. Korrika. Atharratzetik Iruñerako bidea egin 
zuen 1985eko maiatzaren 31tik ekainaren 9ra bitartean. Gasteizko 
AEK-ko zazpi irakaslek gose-greba egin zuten, bost hilabetez 
soldatarik jaso gabe egon ostean, erakundeen aldetik AEK-k 
pairatzen zuen aitortza eza eta diskriminazio ekonomikoa salatzeko. 
Grebalariek oinez egin zuten euren kilometroa lasterketa Arabako 
hiriburura iritsi zenean. 

Gose-grebalariek salatzen zuten egoera hura 1995a arte luzatu 
zen: urte hartan AEKren lana aitortu zuen HABEk, bi erakundeen 
artean sinatutako hitzarmen baten bidez. Horri esker, AEKren 
irakasleak homologatzea lortu zen, eta euskaltegiek dirulaguntzak 
jasotzeko aukera izan zuten.

Lehendabiziko zita
Ikasturte hartan bertan izan zuen Korrikak bere lehen zita handia 
Araban: 1995eko martxoaren 17tik 26ra, Donibane Garazitik 

Gasteizerako bidea egin zuen lasterketak. Mikel Laboa 
omendu zuen 9. Korrika hark, eta Gasteizen emandako 

kontzertu handi batekin amaitu zen edizio hartako 
Korrika Kulturala. Martxoaren 26an, lasterketa 

hiriburura iritsi zenean, Taugres Bartzelonaren 
aurkako partida jokatzen ari zen, eta lekukoaren 
kopia bat eskuz esku pasatu zuten 
bertaratutakoek, gainerakoen txaloen artean. 

Esan bezala, Korrika hura izan zen Gasteizen 
amaitu zen lehena, eta aldaketak ekarri zituen, 
gainera: ordura arte, leku itxietan amaitu izan 
ziren edizio guztiak, sarrera baten truke, helburu 
ekonomikoa aintzat hartuta. Urte hartan, ordea, 

Gasteizko AEK-ko kideek euskara kalera 
ateratzeko apustua egin nahi izan zuten, 

euskararen aldeko jaialdian herritar guztiek parte 
hartzeko aukera izateko. AEK-ko beteranoek kontatu 

dute taberna batzuk arratsaldeko 5etan itxi behar izan 
zituztela, generoa falta zitzaielako: Gasteizko jaietan baino 

testua: Jon altza.

gehiago kontsumitu omen 
zuten euskaltzaleek. 
Euskalgintzako eragileen arteko 
harremanetan ere izan omen 
zuen eragina Korrika amaiera 
hark, eta trinkotze bat ekarri 
zuen, guztiak inplikatu baitziren 
antolakuntzan. Geroztik, 
Korrikaren azken jaiak 
hiriguneetako plazetan amaitu 
izan dira. 

Ez da hori, baina, Arabak 
Korrikari egin dion ekarpen 
bakarra: 12. Korrika ere 
Gasteiztik irten zen, eta 
Gasteizko AEK-ko kideen nahia 
izan zen Andre Maria Zuriaren 
plazan hastea. Korrika batzorde 
nazionalak Aihotz plaza 
hobesten zuen, plaza txikiagoa 
zelako eta, beraz, beteagoa 
agertuko zelako. 

Furgonetetan doazenek ere 
izaten dituzte gorabeherak, 
noski, eta adibide gisa 15. 
Korrikakoa, Karrantzatik 
Iruñerako bidea egin zuena. 
2007 hartan Arabako bi 
ordezkari joan ziren prentsa-
taldean. Martxoaren 22an 
abiatu zen lasterketa 
Karrantzatik, Korrikak inoiz 
ukitu gabeko lurraldetik, eta gau 
horretan bertan iritsi behar 
zuen karrerak Laudiora. Bada, 
Arabako arduradunari ahaztu 
egin zitzaizkion prentsa-taldeko 
arabarren motxilak, eta hiru 
egun eman behar izan zituzten arropa berarekin. Anekdota ez da 
heroikoa, baina kontuan hartu behar da 15. Korrika elurpean irten 
zela Karrantzatik, eta halaxe sartu zen Arabako Errioxan ere: lekukoa 
zeramanak bere kabuz egin behar izan zuen bidea, ibilbidea 
gidatzen zuten Arabako boluntarioak eta furgonetak elurretan 
harrapatuta geratu baitziren Gasteizko mendatean. Elurra kentzeko 
makinek ireki behar izan zioten bidea Korrikaren karabanari. 

Ongi etorri lelopean egin zen 16. Korrika, eta Tuteratik 
Gasteizerako bidea egin zuen, 2.500 kilometroan zehar. Edizio 
hartarako prestatu zuen AEK-k Bidaia intimoak dokumentala: 
euskarara "etorritako" lau lagunen lekukotza jaso zuen, eta tartean 
zen Jesus Mari Soraluze Ermuko gasteiztarra. Euskara ama 
hizkuntza zuen, baina galdu egin zuen gerora: euskara 
berreskuratzeko prozesuaz mintzo da dokumentalean. Edizio 

Mikel Laboak Gasteiz erdiguneraino 
eraman zuen lekukoa 9. Korrikan. 

1989ko Korrikan, Pablo Gorostiaga 
Laudioko alkateak eraman zuen lekukoa.

12. Korrikan Karmonaren eskutik jaso 
zuen lekukoa Ibarretxe lehendakariak.



hartako kantua Betagarri taldeak egin zuen, eta jendez lepo betetako 
Foru plazan eman zuten kontzertua, Korrikaren azkena. 

Korrikaren egungo logikari jarraikiz, amaitu zen herrialdetik 
bertatik irten zen 17. Korrika, eta Trebiñu euskararen mapan kokatu 
zuen AEK-k, bertan hasi baitzen Euskalakari lelopeko lasterketa. 
Guardia Zibilak ez zuen hutsik egin festa hartan, eta sekulako trabak 
ipini zizkien Trebiñura hurbildu nahi zuten euskaltzaleei. Edonola 
ere, hasiera arrakastatsua izan zen Trebiñukoa, eta bertako 
Gutxisolo euskara-elkartearena izan zen lehen kilometroan lekukoa 
eramateko ardura. 

Korrikaren edizio guztietan irrikaz egoten gara zain, ibilbidea noiz 
argitaratuko: planak egiten hasteko modu bat da, Korrika nor bere 
herritik pasatzen den egun eta orduan agenda betetzeko modua, 
nolabait esateko. Batzuetan, desengainuak ere izaten dira: "Hara! 
Aurten ez da guretik pasako Korrika...". 

Halakoren bat gertatu izan zaie Arabako Errioxan. Baina, 
etsipenetik urrundu eta etxean geratu beharrean, behin baino 
gehiagotan antolatu dute Korrika Alternatiboa, inork ez baitu nahi 
izaten halako ekitaldi hunkigarririk gabe gelditu. Herri txikia da 
gurea, baina handiegia 11 egunetan leku guzti-guztietatik pasa ahal 
izateko. 

Lehen Korrikak Arantzazutik Bilborako bidea egin zuen: euskara 
batuak egin zuen bidearen nolabaiteko ispilua izan zen hura, 
euskara ingurune urbanoagora eramatekoa. Araban ere izan du isla 
ispilu hark, egun euskaltegietan euskara ikasten ari diren milaka 
ikasleekin. 

Korrika ez da inoiz gelditzen. Horixe dio Korrikaren idatzi gabeko 
arauak. Eta 2021ean ere hala izango dela ematen du: AEK-k badaki 
pandemia garairako segurtasun-neurri egokiak ezin direla bete 
Korrika bezalako ekitaldi jendetsu batean, baina ez dio uko egin 
aldarrikapenari, eta martxoaren 28an, 22. Korrika amaituko 
litzakeen egun berean, hainbat ekitaldi antolatu ditu Euskal Herriko 
hainbat txokotan, baita Araban ere. Korrika ez delako inoiz 
gelditzen. 

'Jalgi hadi euskaraz' lelo, Donibane 
Garazin hasi eta Gasteizen amaitu zen 9. 
Korrika, 1995. urtean. 

Martxoaren 28an amaitzekoa 
zen aurtengo Korrika, 
pandemia iritsi izan ez balitz. 
Horren ordez, eta "aurten ere 
euskararen lekukoa zein 
euskaltegien aldeko bultzada 
kalean egoteko", osasun 
neurrietara egokitutako 80 
ekitaldi baino gehiago antolatu 
ditu AEKk Euskal Herri osoko 
plazetan; igandean izango da, 
12:00etan. 

Horietako bost Arabako 
plazetan izango dira: Gasteizko 
Andre Maria Zuriaren plazan, 
Amurrioko Juan de Urrutia 
plazan, Laudioko Aldai plazan, 
Aguraingo San Juan plazan, 
eta Murgiako udaletxeko 
plazan. 

Ekitaldi horietan, AEKren 
mezua irakurtzeaz gainera, 
giroa berotzeko bi abesti 
entzungo dira herri guztietan. 
Batetik, Euskal Herrian 
Euskaraz abesti ezaguna; 
bestetik, berariaz egun 
horretarako sortu den Lekukoa 
mingaina bertso-rapa. Gainera, 

herri bakoitzean bestelako 
ekintzak ere izango dira: 
bertsolariak, musikariak...

Euskal Herriak, beraz, ez du 
Korrikarik izango aurten, eta 
22. edizioa 2022an izango da. 
Horrek kolpe gogorra 
suposatuko du AEKren diru 
iturrientzat, besteak beste; eta 
proiektuaren sozializaziorako 
ekimen nagusirik gabe 
geratuko dira. Horregatik 
abiatu dute Bultza 

euskaltegiak, bultza euskara 
dinamika, herritarren, eragileen 
eta administrazioen babesa 
bilatzeko, eta euskalduntze 
mugimenduaren garrantzia 
plazaratzeko.

Zorpetzeari aurre egiteko, 
AEKren webgunearen bitartez 
–aek.eus– ekarpenak egiteko 
aukera dago; horretarako hiru 
aukera eskaini dituzte: Bizum, 
kreditu-txartela eta 
transferentzia. 

'Bultza' kanpainarekin Korrikaren hutsuneari aurre egin nahi diote.

Bost ekitaldi izango dira Araban

ALEA 9

Protagonista

2
018an jaio zen talde arabarrak 
Mundua geldi abestia argitaratu 
berri du. Aguraingo bikotearen 
proposamen musikalak orain arte 
bizi izan dugun bizitzaren 
nostalgiak sortutako tristezia eta 
egonezinei aurre egiteko 

proposamena luzatzen digu. Lautadako nekazal 
izaera galdu gabe, hizkuntzaz, erreferenteez, 
gazteez eta kulturaz aritu gara Dupla osatzen 
duten Gary eta Beñatekin.
2018an egin zenuten debuta 'Somos así' abestiarekin. 
Kanta ardazten duen gaia bizitzako bilaketa 
pertsonala izanik, nolakoak dira Duplako Gary eta 
Beñat norbanakoaren bilaketa horretan? 
Gary Uriarte: Harroputza, apurtzailea eta 
koloretsua dela esango nuke. Bere buruan 
konfiantza duen pertsonaia, ideia argiak dituena 
eta aurrean jartzen zaionari modu ausartean 
aurre egiten diona. Informaltasun kutsua ere 
badu eta ukitu horrek komedia puntu bat 
ematen dio.
Beñat Oribe: Duplako Garyren pertsonaiaren 
nahiko antzekoa da, nahiz eta bigarren plano 

batean geratzen den pertsonaia izan. 
Frontman-a edo lehenengo ikusten dena Gary 
da, ni, aldiz, itzalean nago. 
Benetako Gary eta Beñat, hots, bizitza errealekoak, 
Duplan bezalakoak dira? Zenbat dago antzezlanetik 
eta zenbat benetako norbanakotik?
G.U.: Nire izaeraren pintzelkada batzuk dira 
Duplako Gary. Zuk asmatzen duzu pertsonaia, 
nahi duzun erara antolatzen duzu eta dituzun 
barne pertsonalitateko ezaugarriekin osatzen 
joaten zara. Noski antzezten dudala! Uste dut 
gaitasuna dudala pertsonaia bat proiektatzeko 
eta gutxinaka-gutxinaka hari dagozkion 
ezaugarriak zehaztasunera eramateko.
Talde bezala asko aldatu zarete 2018ko Duplatik? Eta 
musikalki?
B.O.: Hasieratik elkarrekin sortu dugun 
proiektua izanik, esango nuke ideia nagusian ez 
dela aldaketarik izan. Musikari dagokionez, 
berriz, inoiz ez dugu gure burua estilo bakar 
batean sailkatu nahi izan, ez dugu markarik. 
Abesti batetik bestera aldea dago, noski, baina 
ezberdintasun hori hasieratik izan dugun 
berezitasun bat izan da. 

"Euskal youtuberrak 
eta tik-tokeroak behar 
dira, sortzeko daude"
DupLa TaLDEa MuSikariak

Gary uriarte eta Beñat oribe aguraingo bikotea dira dupla taldearen osagaiak. Hip-hopa, trapa, musika 
elektronikoa eta egungo beste zenbait doinu nahastuta, landa-eremutik musika urbanoa egiteko gaitasuna 
erakutsi dute bi gazteek. Musikaz haratago, irudiak duen garrantzia ondo barneratuta dauka duplak.
testua: Marta sendiu argazkiak: dupla

G.U.: Bi urtetan asko ikasi dugu, "pauso handiak" 
eman ditugu. Normalean talde batek ez du bi 
urtetan guk egin dugun bidea egiten; euskal 
eszenaren ezaugarriak aintzat hartuta bolo ugari 
eskaini ditugu. Guretzako erdi naturala izan da 
prozesu guztia, pixkanaka joan gara bilakaera 
ikusten. 
uste duzue zuen ibilbidearen arrakastak zerikusia izan 
duela arabarra izan eta euskaraz abestearekin?
G.U.: Ezin da ukatu, euskaraz abesteak gure 
arrakastan eragina izan du. 
B.O.: Arabarrak izateagatik ez dugu arrakasta 
lortu, euskaraz egiteagatik, aldiz, bai. Azken 
finean produktu berri bat baduzu, berdin da 
Tuterakoa, Donostiakoa edo beste edozein 
tokitakoa izatea. Argi dago Donostian mugitzen 
dela mobida guztia, baina gure kasuan eragin 
gehiago izan du berritasunak eta kontaktuak 
izateak.
Euskaraz atera zenuten lehenengo abestia 'Nahi 
dudana izango naiz' izan zen. Zer izan nahi zenuten 
txikitan?
B.O.: Nire kasuan ez nuen argi zer izan nahi nuen. 
Ez dut inoiz ametsetako ofizio bat izan, baina 
musikarekiko harremana txikitatik datorkidan 
zaletasun bat izan da, eta horren erakusgarri da 
hamar urterekin izan nuela lehenengo taldea. 
G.U.: Sukaldaria eta pailazoa izan nahi nuen, baina 
egia esan ez neukan batere argi. Argi neukan 

bakarra sormenarekin lotutako zerbait izango zela. 
Izan ere, sortzea behar bat da niretzat, berdin zait 
musika, antzerkia edo dena delakoa, gauza da 
sormen prozesu bat egotea tartean.  
Iragana atzean utzita eta sormen prozesuari 
dagokionez, nolakoa da zuen sortzeko 
funtzionamendua? 
B.O.: Ez daukagu ezarritako patroirik, nahiko 
ezberdina izaten da abesti bakoitzean. Logic 
izeneko programa da gure bidelaguna eta haren 
bidez egiten ditugu abestiak. Ideia bat 
daukagunean mugikorrarekin grabatzen dugu eta 
gero entsegu lokalean amankomunean jartzen 
dugu. Horrela izaten da abiapuntua normalean, 
baina kasu bakoitza mundu bat da. Hala ere, 
musikariak izateak asko laguntzen digu sormen 
prozesuan, izan ere, biok dakigu gitarrarekin, 
pianoarekin edo ahotsarekin progresio bat egiten 
eta melodia bat ateratzen. 
G.U.: Produktua ezberdina izateko prozesua ere 
ezberdina izan behar dela uste dugu. Batzuetan 
kontzeptua dugu, adibidez, bideoklip baten 
irudiaren kontzeptua dut eta horretarako kantu 
bat egiten ahalegintzen naiz. Beste batzuetan 
ezerezetik beat bat bururatzen zait, eta orduan, 
hurrengo pausoa hitza zehaztea izaten da. Edo 
beste batzuetan, letra bat datorkizu eta hitz horiek 
bideoa nolakoa izan behar den pentsatzera 
eramaten zaituzte… 

Nekazaritza ingurune batean musika urbanoa egiten duen taldetzat definitzen du Duplak bere burua. dupLA.

Protagonista

Noiz uste duzue abestia amaituta dagoela? 
B.O.: Zaila izaten da amaiera ematea abesti bati, 
eta batez ere zuk egiten duzunean dena. Diru 
pixka bat izan dugunean estudioetara joan gara 
eta nahasketa edo produkzioa bertan egiteak 
arnas pixka bat hartzen uzten dizu. 
G.U.: Ez da sanoa sormen prozesuari amaiera 
ematea. Zuk hasiera eta amaiera ematen 
diozunean saturazio puntu bat heltzen da. Jakin 
behar da delegatzen, objektibotasuna galtzen 
joaten zarelako. Behin zure lana bukatuta, 
hirugarren baten eskuetan uzten jakin behar da. 
Nola da ikus entzunezkoa grabatzen hasteko momentu 
hori? 
B.O.: Aurretiazko lanketa bat egiten da. Kanta bat 
bukatu bezain pronto zer nolako irudi eta kolorea 
transmititzen dizun aztertzea da. Behin ideia 
zehaztuta, gidoia egiten dugu eta jendea 
"engainatzen" hasten gara. Alde teknikotik 
Dronetikan Airworks enpresa izateak lan asko 
aurrezten digu.
G.U.: Normalean aktore printzipal bat egoten da, 
eta gero jende ezaguna sartzen dugu, baina 
azkenengo bideoan adibidez pertsona bakarra da. 
Jantziak lotzen ditugu, kokapena, estetika, 
kamerak, kolorea, argazkiak, gidoia, denborak…
Elkarrekin hainbeste denbora pasata, haserretu al 
zarete noizbait? 
B.O.: Iritziek talka egiten dute. Baina badakigu 
entzuten. 
G.U.: Egunero. Biok ditugu ideiak argi.
Gehiago edo gutxiago gustatu, estetika zehatz eta 
landu bat duzue. uste duzue iruditegi zehatz bat 
izateak lagundu duela zuen arrakastan? 
B.O.: Diferentea izateak lagundu digu. Orain arte 
taldeak bakeroak eta kamiseta beltzarekin igotzen 
ziren oholtzara eta estetika hori ez zen begietatik 
sartzen. Gu saiatzen gara belarritik eta begietatik 
sartzen. 
G.U.: Zehatza izateak ez, baina landua izateak bai 
lagundu digula. Normalean gizonok ez diogu arlo 
estetikoari begiratzen. Lotsa ematen dio euskal 
herriko rockero bati estetikari begiratzeak, baina 
Los Angeles edo Londreseko rockero batek 
sekulako piurak eraman ditzake. Hori bai, gitarrari 
garrantzia ematea ondo ikusita zegoen, baina 
alkandora ordu batez aukeratzen egotea ez dago 
ondo ikusia. Gu horretaz arduratzen gara, baina 
jendearekin lan egiten dugu haiengandik ikasten 
joateko. 
'Hamaika gara' bideoklipean estilismo berezia zegoen, 
ezta? 

G.U.: Euskal Herriak identitatearekin lotuta 
erreferente batzuk behar ditu. Jaleo, Julene 
Gregorio, Peio Reparaz, Izaro.. Figura 
esanguratsuenek euskal markei bulkada bat 
emateko ahalegina egiten dute. Pertsonalki 
gehiago edo gutxiago gustatu ahal zaizkit, baina 
keinu bat egitea ideia ona iruditzen zait. Antzeko 
zerbait gertatzen da Akelarre filmarekin. 
Beharbada niri pertsonalki ez zait gehiegi 
gustatzen, baina bikaina da hainbeste arrakasta 
izatea eta Goya bat irabaztea. 
Eta hori da Rural Kidsen filosofia, ezta?
G.U.: Arte edo modalitate guztiak barnebiltzen 
dituen disziplina arteko sarea behar dugu, bai 
Agurainen, bai Euskal Herrian ere. 
Zer nolako lotura duzue Twenty One pilots taldearekin? 
Formatu aldetik bide-erakusleak izan dira? 
G.U.: Gure proiektua martxan jartzeko 
momentuan Twenty One Pilots erreferente nagusi 
izan genuen. Lehen gaizki ikusita zegoen musika 
"disparatzea", baina gaur egun gero eta talde 
gehiagok apustu egiten dute biko formatuarekin. 
Ordenagailuen munduak beste espektro bat ireki 
du musikan eta raperoek aitzindari lanak egin 
dituzte…
B.O.: Begi-bistakoa da azken bi urteetan formatu 
hau gehiago hedatu dela. Hala ere, oso argi 
geneukan ez genuela DJ formatua erabili nahi. 
Nahasketa mahaia bateriarekin ordezkatu 
zitekeela ikusi genuenean ideia bikaina iruditu 
zitzaigun, eszenatokia beste modu batean janzten 
baitu. 
Gazteekin eta kulturarekin jarraituz, uste duzue 
gazteek euskal kultura kontsumitzeko ohitura dutela? 
B.O.: 18 urte beherakoek ez dute euskal kultura 
kontsumitzeko ohiturarik. Kultura kontsumitzen 
da, baina euskal kultura ez. Euskal youtuberrak, 
euskal tik-tokeroak behar dira eta sortzeko daude. 
Hemengo youtuber batek gaztelaniara jotzen du 
eta hori joera naturala da. Honetaz bizi nahi 
baduzu industria gehiago dago erderaz, eta hori 
horrela da!
G.U.: Nire gusturako euskal kulturan militantzia 
gehiegi dago. Euskal kultura kontsumitzen duen 
gehiengoak euskararen eta kulturaren militanteak 
dira eta ahalegin bat egiten dute hori 
kontsumitzeko. Euskarazko kalitatezko produktu 
bat sortu behar da, munduko edozein 
herrialdetan kontsumitu daitekeena. 
Kalitateagatik entzun edo ikusiko den lana sortu 
behar da, hizkuntza baten edo bestearen 
erabilerak baldintzatuko ez duena. 

Iritzia

I siltasuna ez da aukera neutroa izaten. Kontatzen ez duguna ez 
da existitzen, eta ondorioz, ezin du errealitatea aldatu. 

Baina gertatzen zaigunari hitza jartzea zaila da batzutan, 
lotsaz askotan. Badakigu, gure gatazka arauz kanpokoa bada, 
estigmatizatuak izango garela, eta horren beldurrez, arlo pribatura 
mugatzen dugu. Estigmak erruduntasuna dakar, eta atsekabea 
merezitakoa dela pentsatzea. Horregatik dira hain beharrezkoak 
gure mundu hau aldatzeko gaiak lehenengoz plazaratzen dituzten 
ahotsak.

Pentsa erasotutako emakumeengan. Duela gutxira arte, 
emakumeak izan dira estigmaren eramaileak. Haiei egotzi zaie 
erasoak gertatzearen errua, halako indarrez ezen kasu batzuetan 
bizirauteko bide bakarra isiltasuna izan baita. Horregatik falta izan 
zaie ingurukoen babesa edo sistemaren laguntza. Azken urteotan 
estigma tokiz mugitu dela ematen du. Emakumeen kontra 
indarkeria fisikoa erabiltzen duten gizonek daramate, eta nekez 
topatuko dugu egoera berean Poliziari dei egingo ez dion herritarrik 
edo artatuko ez dituen erakunderik. 

Emakumeen kontrako indarkeria esplizituaren estigma 
deuseztatzeko, gai honen inguruko isiltasuna urratu zuten ahotsak 
behar izan dira, lehen pertsonan kontatutako istorioak, lotsa eta 
errua astinduta ezkutatutako errealitatea parez pare jarri digutenak. 
Estigmak desaktibatzeko beharrezkoa da bazterrekoa dena arau 
arrunt bilakatzea, normaltzea. Eta horretarako milaka eta milaka 
aldiz errepikatu behar dira ozen istorio pertsonalak, denek batera 
historia kolektibo berria eraikiko dutenak, Me too mugimenduak 
orain gutxi egin duenaren antzera.

Azkenean, kontakizun berriak ekarri du espazio pribatuan 
kokatzen ziren gai batzuek espazio publikora jauzi egitea, eta 
ondorioz, bien arteko oreka berria sortzea. Prozesu horretan, 
emakumeak ahaldundu egin gara. Hor bada bazterretik erdigunera 
etengabe egiteko dagoen bide bat: ezkutuan denari argia eman, 
isiltasuna urratu, plaza publikoa okupatu, boterea birbanatu, 
ahaldundu. Bidelagun izan nahi?  

"estigMak 
errUdUntasUna 
dakar; atsekaBea 
Merezitakoa dela  
Pentsatzea" 

Isiltasuna urratu

gUre loPez de arBina  
ikaSlea

Institutuan matematikak gorroto nituen. Hori izan zen letra 
"puruak" hautatzeko motibazio nagusia, matematikei iskin 
egitea. Ez zitzaidan oso ongi atera, bi urtez latina eta greko 

klasikoa sufrituz ordaindu bainuen jokaldia, baina tira… libratu egin 
nintzen integral eta deribatuez. Oraindik ez daukat oso argi zer den 
deribatu bat. Beti pentsatu izan dut zenbakiak gorroto nituela 
kaskarra nintzelako, baina orain konturatu naiz ezetz, ona nintzela, 
utzi aurretik ikasi nuelako hiruko erregelak egiten. Gure agintariek 
halakorik egiten jakingo balute!

Milioi bat txerto jarri eta hilabetera 100 txertaturi besoak erortzen 
bazaizkie, hori %0,01 da. Jakiteko kopuru hori anormala den edo ez, 
begiratu behar dugu txertoa jaso ez dutenen artean eroritako besoen 
kopurua %0,01etik gertu dagoen edo ez. EMAn, Sendagaien 
Europako Agentzian, ni baino askoz jende jantziagoa dago. Baina 
Oxford-AstraZeneca txertoa segurua zela esateko, funtsean, hiruko 
erregela ziztrin bat baino ez zuten erabili. Txertatuen arteko 
odolbildu kopurua ez zen estatistikoki nabarmenagoa 
ez-txertatuena baino. Are gehiago, EMAk argi utzi zuen txertoak 
odolbildu kopuru txiki bat eragingo balu ere –eta ezin esan hala 
denik–, onura askoz handiagoa ekarriko lukeela birusaren eragina 
eta hedadura apalduz. Birusak berak odolbildu-arrisku askoz 
handiagoa eragiten ei du txertoak baino.

Datu horiek zuzen interpretatzeko ez da Einstein izan behar. Datu 
horiek irakurtzen dakiten zientzialariei kasu egiteko, eta erabaki 
politikoak ebidentzia zientifikoari jarraiki hartzeko, ez da jenioa izan 
behar. Joan den asteko etenagatik biziak galduko direla jakiteko ere 
ez da operazio matematiko nahasirik behar, ez eta geldialdi horrek 
eragingo duen mesfidantzaz jabetzeko. Noraezean dabiltza aginte 
postuetan, eta beldur naiz laster ez ote diren, zer dakit nik, Ernesto 
izeneko bizpahiru txertatu segidan hilko, eta ministerioak Ernesto 
izena duten guztiei txertoa debekatu. Erabakia hartu aurretik 
institutuko ikasleren bati hiruko erregela bat eskatu gabe.  

"BeldUr naiz laster 
ez ote diren ernesto  
izeneko BizPaHirU 
txertatU segidan 
Hilko..." 

Hiruko erregela

oiHan txaBarri 
PuBlizitateaN lizeNtziatua

iritzia gutunak

Bost urte eskola 
segregazioa salatzen 

gasteizko eUskal eskola 
PUBlikoaren aldeko PlataforMa
GaSteiz

Bost urte bete dira Gasteizko 
Eskola Publikoaren aldeko 
Plataformak lehen 
prentsaurrekoa eman zuenetik 
gure hiriaren ikastetxe publiko 
askotan zegoen eskola-
segregazioaren egoera 
salatzeko eta horren berri 
emateko.

Uste dugu bost urte hauetan 
hezkuntza-sistemak duen 
arazo eta erronkarik handiena, 
eskola-segregazioa alegia, 
ikusgarri bihurtzea lortu 
dugula. Bost urte daramatzagu 
ozen esaten, eta ez gara 
nekatuko, gure gizartearen 
oraina, etorkizuna eta ekitate-
maila daudelako jokoan. Azken 
urteotan gero eta txosten 
gehiagok jarri dute mahai 
gainean gai hori. Zifrak 
tematiak dira eta behin eta 
berriz azalarazten dute Eusko 
Jaurlaritza arazoaren 
sustraietara ez doazen eta, 
beraz, eraginkorrak ez diren 
tirita neurriekin estaltzen edo 
alfonbra azpian sartzen 
saiatzen den errealitatea. 

Save the Children da azken 
urteotan argitaratu dituen 
txosten guztietan eskola-
segregazioaren arazoa 
nabarmendu duen 
erakundeetako bat, eta, horien 
arabera, EAE da Espainiako 
laugarren autonomia-
erkidegoa segregazioaren 
indizeari dagokionean. EAE 
eskola itunen indize altuena 
duen Espainiako autonomia-
erkidegoa ere bada: Euskadiko 

ikastetxe pribatuen %0,8 baino 
ez daude kontzertatu gabe, eta 
itunpeko ikastetxe horien 
%100ean kuotak kobratzen 
zaizkie familiei, nahiz eta, 
legez, derrigorrezko 
hezkuntzak doakoa izan 
beharko lukeen. Mekanismo 

horrek eta beste batzuek 
errealitate duala marraztu 
dute, abiadura bikoitzeko 
sistema publiko-pribatu/
itundu bat, non ikasle 
ahulenak, gero eta 
nabarmenago, titulartasun 
publikoko ikastetxeetan 
biltzen diren. Sare publikoan 

bekadun diren ikasleen 
ehunekoa itunpeko sarekoa 
baino ia hiru aldiz handiagoa 
da.

Argi dago hezkuntza pribatu-
itunduko patronal nagusiek ez 
dutela interes berezirik arazo 
horri buruz hitz egiteko; bai, 
ordea, familiek ikastetxea 
aukeratzeko eskubidea 
defendatzeko eta ustezko 
eskubide hori beste eskubide 
kolektibo batzuen gainetik 
jartzen, hala nola, aukera-
berdintasunaren eta gizarte-
kohesioaren gainetik. Eskubide 
horren atzean, guztion 
diruarekin finantzatutako 
hezkuntza elitista dago (ez 
kasu guztietan, baina bai 
itunpeko ikastetxe gehienetan).

Espainiako Estatuko beste 
lurralde batzuetan, Katalunian 
adibidez, urteak daramatzate 
arazoari aurre egin nahian eta 

GutuNak

"zifrak tematiak dira 
eta behin eta berriz 
azalarazten dute 
segregazioa"

Segregazioaren kontrako neurriak eskatu zizkioten Jaurlaritzari 2018ko maiatzean egindako manifestazioan. EidEr viLLA

hainbat ekimen abian jartzen 
(eskola-bereizketaren aurkako 
ituna, matrikula-garaiko 
onarpen-dekretuen aldaketak, 
hezkuntza-plangintzako tokiko 
mahaiak), baina hemen, Eusko 
Jaurlaritzaren ekimen falta 
erabatekoa da oraindik ere. 

Ildo horretan, oso 
adierazgarriak izan ziren 
egungo Hezkuntza sailburu 
Jokin Bildarratzek Madrilen 
LOMLOE onartu berritan 
sortutako polemikaren 
ondorioz egindako 
adierazpenak, Euskadiko 

itunpeko irakaskuntza lasaituz 
eta Eusko Jaurlaritzak lanean 
jarraituko duela gurasoen 
aukerak aurrera egin dezan 
adieraziz.

Hori al da Eusko Jaurlaritzak 
egin nahi duen apustua? 
Batzuen interesak ikasle 
guztien eskubideen aurrean 
babestuko dituen sistema dual 

eta segregatzaile bat 
mantentzen jarraitu nahi du? 
Egoera hori blindatu nahi al du 
onartu nahi den Euskal 
Autonomia Erkidegoko 
Hezkuntza Lege berriak? 
Aniztasuna ezkutatu eta 
bazterkeria bultzatu nahi du? 

Guk lanean jarraituko dugu 
hori ez gertatzeko eta aukera-
berdintasunean oinarritutako 
hezkuntza euskalduna eta 
laikoa lortzeko, herri justuago 
baten oinarriak finkatzen 
lagunduko duena eta bertan 
bizi diren pertsona guztien 
eskubideak errespetatuko 
dituena.

Bide horretan gero eta 
gehiago gara eta sareak sortu 
ditugu; izan ere, hasieratik 
esan dugun bezala, segregazioa 
ez da hiri bati edo lurraldearen 
zati bati bakarrik eragiten dion 
arazoa, euskal hezkuntza-
sistema osoari eragiten diona 
baizik. Sare horiek "Euskal 
Eskola Publikoaz Harro 
Topagunearen" sorreran 
gauzatu dira. Hor egin dugu 
bat familien tokiko plataforma 
ezberdinak, hezkuntza arloko 
sindikatu gehienak, Euskal 
Herriko ikasle eta gazte 
erakunde ezberdinak eta 
euskal eskola publikoko 
guraso-elkarteen 
konfederazioa. Hortik 
plazaratu dugu unea iritsi dela 
euskal hezkuntza-sistema 
birpentsatzeko eta ikasgeletan 
justizia soziala ahalbidetuko 
duen sistema bat aukeratzeko, 
haurren familien jatorria edo 
maila sozioekonomikoa 
edozein dela ere.

Honen guztiaren alde 
jarraituko dugu lanean eta 
espero dugu bost urte barru 
esan ahal izatea aldaketak 
gertatzen hasi direla eskola-
segregazioarekin amaitzeko 
bide luzean. 

BIDALI ZURE GUTUNA: 
erredakzioa@alea.eus
Testuarekin batera bidali izen-abizenak eta 
NAN zenbakia. ALEAk eskubidea du gutuna 
laburtzeko eta alea.eus-en argitaratzeko.

"segregazioa ez da hiri 
bati edo lurraldearen 
zati bati eragiten     
dion arazoa"

"lanean jarraituko 
dugu hezkuntzan 
aukera berdintasuna 
oinarri izan dadin" 

Segregazioaren kontrako neurriak eskatu zizkioten Jaurlaritzari 2018ko maiatzean egindako manifestazioan. EidEr viLLA

#HorrelakoaNaiz

I nposaturiko eredu 
estetikoetatik kanpo, haien 
burua aldarrikatzen duten 

lau emakume izan dira aste 
honetako Ur handitan saioan. 
Giza gorputzak askotarikoak eta 
ezberdinak direla baina modak 
ez duela aniztasuna maite 
gogoratu dute Amagoia Leal, 
Ainhoa Artetxe, Aintzane Artola 
eta Maider Lazkanok.

@anaMenaBar

SareaN Emakume hauen ausardia eta ahalduntzea 
goraipatzetik haratago, has gaitezen gure 
praktikak errebisatzen, begirada aldatzen, zein 
gorputz desio ditugun hausnartzen... Horrek 
egingo gaitu askeago!  Kanona sistemak ezartzen 
du, baina guk erreproduzitzen dugu!

ane etxeBarria
@etxebe_2

Ordubeteko saioan emandako irakasgai 
garrantzitsuena gainditzeko daukagu oraindik 
askok. Geure burua bainarik gabe onartzen eta 
maitatzen ikasteko baditugu, gutxienez, lau 
iparrorratz. Biba zuek!

itzea UrkizU
@itzeaitzea

Zer gogorra, baina guztiaren gainetik zer polita 
eta zer eraikitzailea gaurko Ur Handitan saioa. 
"Ezberdintasuna maitasunez ikustea", dio 
Artetxek amaieran. Ederra, oso ederra dena. 
Zorionak eta mila esker bihotzez. 

aitor azUrki
@aitorazurki

Niri ere lodi deitu naute. Txarto pasatu dut beste 
asko bezala. Nire gorputza onartzen ikasi behar 
izan dut. Egunen baten, txikitatik erakutsi 
beharko dugu fisikoa ez dela iraintzeko modu 
bat 

naHikari ayo
@nahikari

Gaurko #UrHanditan zein garrantzitsua den. 
Normatibotasunetik kanpo dauden lau 
emakume ausartok erakusten dute zein 
garrantzitsua den norma horiek haustea. 
Eskerrik asko honelako bizitza 
kontakizunengatik. 

araitz Peña
@araitzp7

Zaintza ereduan "aldaketa bat" eskatu du Babestu adinekoen 
egoitzetako eta eguneko zentroetako erabiltzaileen senideen 
elkarteak, haren arabera, koronabirusaren pandemiak egungo 
ereduak funtzionatzen ez duela agerian utzi duelako. Kolektiboko 
kideek elkarretaratzea egin dute Gasteizen, egoitzetan hildako 
pertsonak gogora ekartzeko; Araban 200 baino gehiago izan dira. 
Erabiltzaileenganako errespetua eta zaintza duina aldarrikatu 
dituzte. argazkia: Babestu 

Zaintza ereduan "aldaketa" eskatu dute

Bidali zure 
argazkiak testu 
labur batekin: 
erredakzioa@alea.
eus

iruditaN

Astekoak politika

 

Mikel BUrUaga GaSteiz
Trebiñuko eta Argantzongo uda-
lek Euskara Sustatzeko Plan Es-
trategikoa onartu zuten azaroan 
eta abenduan, hurrenez hurren. 
Baina Gaztela eta Leongo Juntak 
ez du onartu Trebiñun hizkuntza 
normalizazioa gidatzeko abiatu-
tako prozesua, eta, ALEAk jakin 
duenez, neurri judizialak hartu 
ditu. Trebiñuko Konderriaren 

kasuan, administrazioarekiko 
auzien auzitegian inpugnatu du 
Udalaren erabakia; Argantzonen, 
berriz, osoko bilkuraren erabakia 
bertan behera uzteko eskatu dio 
alkateari. Eskatutakoa hilabeteko 
epean betetzen ez badu, bide ju-
dizialera jotzeko aukera zabalik 
uzten du ebazpenak.

Euskara Sustatzeko Trebiñuko 
Barrendegiko Plan Estrategikoa 

(2020-2024) Trebiñuko Euskara 
Zerbitzuak garatu du, eta bere 
helburua da enklabe osorako lau 
urterako bide-orri bat zehaztea, 
neurri zehatzak hartuz euskaldu-
nen sareak aktibatzeko, biztanleak 
euskalduntzeko eta eskualdean 
euskaraz bizi ahal izateko baldin-
tzak sortzeko. 

Plan horren kontra, Gaztela eta 
Leongo Juntako Lehendakaritza 
Sailak (PP) martxoaren 9an onar-
tutako ebazpenen berri eman die 
Trebiñuko alkate Enrique Barba-
dillori (EAJ) eta Argantzongo al-
kate Pablo Ortiz de Latierrori (EH 
Bildu).

"Ordenamenduaren urraketa"
Jasotako dokumentazioa aztertu 
ondoren, Gaztela eta Leongo Jun-
tak ondorioztatu du Euskara Pla-
nak "ordenamendu juridikoa 
urratu" duela, eta hainbat arra-
zoibide juridiko aipatu ditu hori 

euskara Plana, 
auzibidean 
trebiñuko bi udalek euskara sustatzeko lau urterako plan estrategikoa 
onartu zuten 2020ko amaieran. orain, trebiñu auzitegietara eraman 
du Gaztela eta leongo Juntak, eta argantzon horrekin mehatxatu du.

Trebiñuko Euskara Planaren kontra jo du Gaztela eta Leongo Juntak. ALEA

justifikatzeko. Lehenengoa ho-
nakoa da: Gaztela eta Leongo 
lurraldean aitortutako hizkuntza 
bakarrak gaztelania, leonesa eta 
galiziera dira; euskara ez da ho-
rietako bat. Gainera, Auzitegi 
Konstituzionalaren 2018ko epai 
bat aipatzen du: "Hizkuntza bat 
ofiziala da botere publikoek onar-
tzen dutenean, bere errealitatea 
eta fenomeno sozial gisa duen 
pisua alde batera utzita".

Bestalde, Gaztela eta Leongo 
Juntaren ustez, "egokia da azter-
tzea udalbatzaren akordioak Tre-
biñuko Udalari legeek ematen 
dizkioten eskumen-mugak erres-
petatzen dituen ala ez". Zentzu 
horretan, ebazpenaren hirugarren 
puntuan, Espainiako Auzitegi 
Konstituzionalaren 2018ko epaia 
aipatzen du berriro: Juntaren in-
terpretazioaren arabera, "euska-
ra Gaztela eta Leonen hizkuntza 
ofiziala ez dela kontuan hartuta, 
Trebiñuko Udalak ezin du euska-
ra normalizatzeko erabakirik har-
tu". Horrekin batera, Espainiako 
Auzitegi Gorenaren 2009ko epai 
bat erabiltzen du honako hau 
argudiatzeko: "Euskararen erabi-
lera sustatzea eta garatzea ez da 
udalerrien eskumena (...) euska-
raren erabilera garatzea Autono-
mia Erkidegoaren eskumena da".

Gatazka administratiboa
Epaitegietan amaitu daitekeen 
Euskara Plana Trebiñuko Barren-
degi osoan garatzeko diseinatuta 
dago, eta bost ardatzez osatuta: 
gizarte-erabilera, hiztun berriak, 
kudeaketa eredua, hezkuntza eta 
administrazioa. Azken bi arlo 
horietan daude talka administra-
tibo nagusiak: alde batetik, Tre-
biñuko irakaskuntza publikoa –
Argantzongo ikastola ez da horren 
parte– Gaztela eta Leongo erki-
degoaren hezkuntza sistemaren 
barruan dago, eta planaren hel-

burua da "hezkuntzan aurrera-
pausoak" ematea. Bestetik, Gaz-
tela eta Leongo araudiaren ara-
bera, euskara ez da aintzat hartzen 
administrazioan, ez baita hiz-
kuntza ofiziala; beraz, planak 
"administrazioan eragiteko" 
neurri sorta bat proposatzen du.

Hain zuzen ere, horretara jo du 
ebazpenak: "Aipatutako ardatze-
tako bakoitzean, Gaztela eta 
Leongo Autonomia Erkidegoaren 
eskumenei eragiten dieten hain-
bat faktore sartzen dira: besteak 
beste, hezkuntza, kultura, Eusko 
Jaurlaritzak diruz lagun ditzakeen 
ildoetarako sarbidea...", dio go-
bernu autonomikoak". 

Burgosko Aldundiak Juntari 
bidalitako txostenaren arabera, 
"hutsera jauzi juridikoa" eta "Gaz-
tela eta Leongo Autonomia Es-
tatutuan lege babesik ez duen 
plangintza estrategikoa" da Eus-
kara Plana. Hezkuntza Sailaren 
ebazpena antzeko ildotik doa: 
"Hizkuntza hori Gaztela eta Leon-
go ikastetxeetan emateko aukerak 
ez du legezko oinarririk; beste 
instantzia batzuek egokitzat jotzen 
dituzten legezko egokitzapenak 
egiten ez badituzte".

Ebazpenak ezagutu bezain pron-
to, Argantzongo alkate Pablo 
Ortiz de Latierrorekin hitz egin 
du ALEA aldizkariak. Bere ustez, 
azken hilabeteetan Covid-19aren 
aurkako neurrien inguruan sor-
tutako tirabira administratiboek 
argi utzi dutenez, "Trebiñuko 
barrendegia Gaztela eta Leongo 
Juntaren jomugan dago".

Trebiñuko Konderrian ez be-
zala, Argantzongo osoko bilku-
raren erabakia oraindik ez dute 
auzitegietara eraman, eta, orain-
goz, Udala egoera aztertzen ari 
da. "Arraroa da. Trebiñuko Uda-
lari gauza bat esan diote, eta guri 
beste bat; eta gainerako edukia 
kopia-pega bat da", kritikatu du 
Ortiz de Latierrok.

Hala ere, azpimarratu du Eus-
kara Plana "bakarra" dela barren-
degi osorako, eta Trebiñuko bi 
udalerriek "bide berdina" jorratu 
beharko dute, Juntak hartutako 
erabakiak ezberdinak izan arren: 
"Dena aztertu eta erabaki behar 
dugu oraindik, baina Trebiñu 
epaitegietara baldin badoa, gu 
ere joan beharko gara", oharta-
razi du Argantzongo alkateak.

Ortiz de Latierrok argi dauka 
Trebiñuko Barrendegiko Euska-
ra Planak "berebiziko garrantzia" 
duela eskualdearen hizkuntza 
normalizaziorako: "Arabako Kua-
drilla guztietan dago euskara plan 
bat, eta Trebiñu Arabaren parte 
da. Bi hizkuntza ditugu: gaztela-
nia eta euskara. Eta biak babestu 
behar ditugu". Gogora ekarri due-
nez, gainera, ez da lehenengo 
aldia euskararekin lotutako era-
baki batek Gaztela eta Leongo 
Juntaren antzeko erantzuna eta 
neurriak eragiten dituela: "2019ko 
Euskararen Egunaren harira, mo-
zioak onartu genituen bi udaletan; 
Trebiñuri ez zioten ezer esan, eta 
Argantzoni atzera botatzeko es-
katu zioten.

"Bi HizkUntza ditUgU: 
gaztelania eta 
eUskara eta Biak 
BaBestU BeHar 
ditUgU"
PaBlo ortiz de latierro, 
arGaNtzoNGo alkaktea

"araBako kUadrilla 
gUztietan dago 
eUskara Plan Bat, 
eta treBiñU 
araBaren Parte da"

erredakzioa
Arabako Foru Aldundiak energia 
berriztagarrien aldeko trantsizioa 
egiteko hainbat motatako ekintzak 
lagunduko ditu lurraldeko uda-
lerrietan eta kontzejuetan. Diru-
laguntza 164.000 eurokoa izango 
da guztira; 44.000 euro aurtengo 
ekitaldirako, eta gainerako 120.000 
euroak 2022. urterako. Laguntzen 
zenbatekoa gehienez 75.000 eu-
rokoa izan daiteke proiektu ba-
koitzeko.

Aldundiaren babes ekonomikoa 
energia berriztagarrien aprobe-
txamendurako instalazioak eta 
ekipamendua sortzeko bideratu-
ko da, bai aprobetxamendu ter-
mikoko sistemak bai elektrizitatea 
sortzekoak ere: eguzki energia 
termikoa, energia fotovoltaikoa, 
minieolikoa, biomasa, geotermia 
eta minihidraulikoa. Gainera, in-
bertsioak jasotzeko aukera izango 
dute udalerriek eta kontzejuek  
instalazio horien bideragarritasu-

naren azterketak egiteko eta proiek-
tu teknikoak idazteko. Bestalde, 
laguntzak emango dira ibilgailu 
elektrikoak erosteko, betiere era-
kunde publikoen titulartasunekoak 
eta horien erabilerarako baldin 
badira. Horren harira, dirulagun-
tzak aurreikusi dira, baita ere, 
halako ibilgailuen kargaguneak 
herrietan instalatzeko.

Trantsizio energetikoan lagun-
tzeko aurrekontuan sartzen dira 
ere bestelako gastuak: eguzki ar-
giztapenerako ekipamenduak, 
monitorizazio ekipoak, ordutegia 
programatzeko gailuak eta kon-
tsumitutako energia benetako 
eskarira egokitzeko bitartekoak. 

Bigarren atal batean, eraikin eta 
ekipamenduen inbentario ener-
getikoak, parke mugikorren eta 
argiteria publikoen instalazioak, 
kontsumoen kontrola, ikuskaritzak 
eta eraginkortasun ziurtagiriak, 
eta ekintza energetikoen proiek-
tuak eta mugikortasuneko planak 
lagunduko dituzte.

Lasierran Euskadiko erkidegoko lehen komunitate energetikoa sortu dute orain dela hilabete batzuk. comunidAdEnErgEticA

energia aldaketa 
babesteko plana  
arabako Foru aldundiak 164.000 euro bideratuko ditu energia 
jasangarritasunerako ekintzak bultzatzeko. dirulaguntzak udalerri 
eta kontzejuei emango zaizkie, 2021ean eta 2022an.

Gasteiz Zero Zabor elkarteak Ara-
bako Batzar Nagusietan egin duen 
agerraldian salatu du hiri honda-
kinen %34 soilik birziklatzen du-
tela arabarrek, Europak iaztik 
%50era iristea gomendatzen bal-
din badute ere. Birziklapenean 
aurrera egiteko politika ausartak 
eskatu ditu eta edukiontziak txar-
tel txipekin irekitzea proposatu 
du kolektiboak.

Hiri hondakinen %34 
soilik birziklatzen dute 
arabarrek

Amurrioko Udalak Adinekoen-
tzako baliabide, zerbitzu eta eki-
pamendu gida bidali du udalerri-
ko bizilagun guztien etxeetara. 
Bertan, baliabide eta ekipamenduei 
buruzko beharrezko informazioa 
jartzen da herritarren esku. Gida 
honek informazio erabilgarria du, 
eta Amurrioko adinekoen bizitza 
duina, promozioa eta erabateko 
garapena lortzea du helburu.

Baliabideen gida jarri 
du Amurrioko Udalak 
adinekoen esku

Adinekoentzat gida sortu dute. unspLAsh

Adinekoak zaintzeko sare komu-
nitario bat sortzeko helburua du 
HaziLab proiektuak, nahi izanez 
gero adinekoak beren etxeetan 
ahalik eta denbora gehien gera 
daitezen. Artehaziak Elkarteak 
sustatu du, Aldundiaren eta Vital 
Fundazioaren babesarekin. Une 
honetan, hiru AuzoLab edo Be-
rrikuntzarako Herri Laborategi 
lantzen ari dira.

NagusiLab, adinekoak 
zaintzeko sare baten 
hazia jarri dute

Zenbait hedabidek argitaratu du-
tenez, Mercedes lantegiak Gas-
teizen eraikin berriak egingo ditu 
produkzioaren gorakadari eran-
tzuteko asmoz. Hartara, Udalari 
zenbait aldaketa eskatu dio hiri-
gintza-plangintzan orain okupa-
tzen duen eremuan eraikin horiek 
kokatzeko eta epe labur batean, 
bederen, lur berriak hartu behar 
ez izateko.

Produkzioa handitzeko 
eraikin berriak egin nahi 
ditu Mercedesek 

Mercedes multinazionalak Gasteizko lantegia handitu nahi du. ALEA

Edukiontziak txipekin irekitzea proposatu du Gasteiz Zero Zabor taldeak. ELA/LAb

Ane Ruiz de Gordoa (Gasteiz, 1990) 
eta Maite Artziniega (Gasteiz, 1993) 
programatzaile gazteek proposa-
men berria diseinatu dute: Jalgi 
Voz du izena eta ahots-musika 
jaialdi berria da. Apiriletik ekai-
nera bitartean, musika lirikoa eta 
klasikoa hurbilduko dituzte Ara-
bako herrietara, askotariko pro-
posamen berritzaile eta hetero-
geneoen bidez.

Jalgi Voz jaialdia sortu 
dute, musika lirikoa eta 
klasikoa deskubritzeko

Asparreneko adinekoen zentroko 
eta etxebizitza komunitarioko 
jantokiak elikadura jasangarriaren 
alde egingo du erosketa publikoan, 
jendartearen sentsibilizazioan eta 
tokiko nekazaritzan ekoizpen zein 
banaketa jasangarriak bultzatuz. 
Aurten garatuko da egitasmoa, 
eta jantokiaren egunerokoa "modu 
integralean" lantzen dituzten 
zazpi ekintza biltzen ditu.

Elikadura jasangarria 
bultzatuko dute Araiako 
adinekoen zentroan

2.210 plaza eskainiko ditu Gas-
teizko Udalak: 1.797 leku lau eta 
hamazazpi urte bitarteko haur 
eta gazteentzat, eta beste 413 jar-
duera nautikoetako hastapen 
ikastaroetarako. Eskaintza zortzi 
programatan banatuta dago eta 
2021eko ekainaren 21etik abuz-
tuaren 27ra bitartean egingo da. 
Izena eman nahi dutenek apiri-
laren 6tik 18ra egin ahalko dute.

Opor-jardueren 
programa berreskuratu 
du Gasteizko Udalak

Maite Artziniega eta Ane Ruiz de Gordoa, jaialdiaren zuzendari artistikoak. jALgi voz

Argentinatik dator Kutxa Bira
euskal diaspora eta euskal Herria batuko dituen 'Bizi gira… kutxa bira!' ekimena martxan da. amets 
arzallusek idatzitako mezua gordetzen duen kutxa herriz herri mugituko da maiatzaren 30era arte.

erredakzioa

Bizi gira… kutxa bira egitasmoa 
martxoaren 20an abiatu zen 
Viedmatik, Argentinatik, eta 
Euskal Herriko hamaika txoko 
zeharkatuko ditu maiatzaren 
30era bitartean. Tartean 
Aramaio, Laudio, Izarra, 
Agurain, Bastida, Villabuena, 
Kanpezu, Oion, Argantzon, 
Trebiñu eta Gasteiz. 

Amets Arzallus bertsolariak 
idatzitako Hitza da gure lurra 
izeneko mezua gordetzen duen 
kutxa bidaiaria da ekimenaren 
oinarria, eta euskal diaspora eta 
Euskal Herria batzea helburua. 
Egitasmoan parte hartzen duen 
herri bakoitzak, gainera, 
aldarrikapen bat sartuko du 
kutxa barrura, eta hurrengo 
herriari gonbidapen agurra 
idatziko dio. Herriz herriko 
aldarrikapenez gainera, Euskal 
Herri osoari zuzenduko zaion 
manifestua herri guztietan 
irakurriko da.

Lehena eta azkena
Euskararekiko atxikimendua 
eta herri izatearen kontzientzia 
pizteko, Segura eta Urruñako 
hainbat herritarren arteko 
ekimen politiko-kulturala 
antolatu ohi du Iparra Hegoa 
elkarteak udaberriro, azken 26 
urteetan. Aurten, ordea, 
Covidaren pandemia medio, 
ohiko egitaraua antolatzea 
ezinezkoa zenez, Bizi gira…
kutxa bira ekimena martxan 
jarri dute.

Beraz, aurten egingo dute 
Kutxa biraren lehen edizioa eta, 
ahal dela, azkena izatea espero 
dute, Iparra Hegoa elkarteko 
kideek zehaztu dutenez. Izan 
ere, pandemiaren ondorioz 
egin izan ez diren beste ekimen 
batzuk behin behinean 
ordezkatzea da ekimenaren 
xedea. "Korrika, Herri Urrats, 
Durangoko Azoka, Nafarroaren 
Eguna eta halako festak ez 
egiteak kalte emozionalak eta 
nortasun kalteak eragin dizkigu, 
eta horren ondorioa da Kutxa 

bira", azaldu du Pello 
Aranzabalek, Iparra Hegoako 
kideak.

Apirilean Euskal Herriratuko 
dira Argentinako Viedma-
Patagonesko Aberri Etxeak 
bidalitako kutxa eta mezuak, 
herriz herri ibiltzeko asmoz. 
Antolatzaileek jakinarazi 
dutenez, kutxaren iritsierarekin 
hainbat herritan ekitaldiak 
antolatuko dituzte. "Herri bat 
garela eta euskaraz bizi nahi 
dugula aldarrikatuko dugu 
Kutxa Biran. Kutxa aldarriz eta 
ametsez beteko dugu bi 
hilabetean zehar", esan dute 
antolatzaileek. 

Laudion dagoeneko herriko 
lantalde bat osatu dute, kutxa 
iristen denerako egitaraua 
osatzeko, baita Barrundian eta 
Lautadako beste zenbait 
udalerritan ere. 

Kutxa Bira ekimenaren aurkezpena, Iruñean. @KutxAbirA

kUtxaren 
iritsierarekin, 
HainBat Herritan 
ekitaldiak 
antolatUko ditUzte

Teatro Paraisok eta Arabako 
Foru Aldundiak lurraldeko 
ikasleak arte eszenikoetara 
hurbiltzeko saiakera abiatu 
dute, berriz ere, Antzerkia 
eskolara programaren 36. 
edizioarekin. Hala, martxotik 
maiatzera arte, Nomadak eta 
Lunaticus Circus ikuskizunak 
aurkeztuko dituzte hainbat 
ikastetxetan.

Arabako zortzi udalerritako 
hamabi ikastetxetako Haur 
Hezkuntzako ikasleek gozatu 
ahalko dute Nomadak saioaz, 
eta ikuskizun horretarako 
hamahiru emanaldi daude 
programatuta. Printzipioz, 
ikastetxeetan eskainiko dira 
saioak, martxoaren erdialdetik 
apirilera arte.

Beste alde batetik, Lunaticus 
Circus ikuskizunaren 
hemezortzi funtzio programatu 
dituzte hemeretzi ikastetxetako 
Lehen Hezkuntzako 
ikasleentzat. "Ikuskizun honek 
aukera ematen digu lurraldean 
dauden azpiegiturak 
erabiltzeko, erabilera anitzeko 
edo kaleko bertsioa baitu, eta 
espazio ez-eszenikoetan gara 
daiteke", azaldu du Teatro 
Paraisoko arduradun Pilar 
Lopezek. Hortaz, antzoki 
desberdinetan aurkeztuko dute 
ikuskizuna, hala nola Amurrio 
antzokian, Harresi aretoan, 
Oiongo zineman edota 
Gasteizko Beñat Etxepare 
antzokian. 

"Aurreko edizioan arreta 
entzumenean jarri zen, baina, 
2021ean, eta bereziki Lunaticus 
Circus ikuskizunarekin, ikusle 
aktiboen begiradari buruzko lan 
bat ere egingo dugu; haurren 
jakin-min artistikoa 
aktibatzeko", azpimarratu du 
Arabako konpainiako 
zuzendariak. 

Ikuskizun hauetatik harago, 
aurreko edizioetan egin bezala, 
eta beti ere presentzia 
eszenikoa jardueren segida bat 
izan dadin, irakasleen 
klaustroekin batera egiten diren 
ekintza paraleloek jarraipena 
izango dute, eta ohiko tailerrak 
eta bilerak murrizketetara 
egokituko dira. 

Haur Hezkuntzako ikasleek 'Nomadak' ikusteko aukera izango dute. tEAtro pArAiso

Antzerkia eskoletara itzuliko da
Hogei ikastetxek baino gehiagok parte hartuko dute 'antzerkia eskolara' ekimenaren 36. edizioan. 
aldundiak eta teatro Paraisok Haur eta lehen Hezkuntzako ikasleei hurbildu nahi diete antzerkia.

Lehen Hezkuntzako hemeretzi ikastetxetan programatu da 'Lunaticus Circus'. t.pArAiso

Ez naiz inoiz Londresera 
joan. Ez da nire 
lehenengo helmuga 

izango "hau dena bukatu eta 
berehala" –egungo mantra–, 
baina gonbidatzen banauzue 
kontatu nirekin.

Joatekotan, Hyde Park 
bisitatuko nuke. Speaker's 
Cornerr-a. Eszenografiak 
erakartzen nau. Hizlari horiek, 
aspalditik diskurtsoak bota eta 
bota, zutik zerbaiten gainean, 
lurra ukitu gabe. Diotenez –egia 
edo kondaira–, distantzia horri 
esker, mintzatu bitartean ez 
dira Ingalaterra zapaltzen ari, 
eta, berez, herrian ez daudenez, 
diskurtsoa ezin da delitua izan.
Hitz-sateliteak dira.

Azkenaurreko polemika 
zentsurarekin lotuta iritsi da. 
"Hassel, monarkia eta 
edukiontzia". Zaharrak berri. 
Boomerangak bezala, iritziak 
isiltzeko ekintzak itzultzen dira 
zintzo, aldian-aldian, gizarte 
baten gaixotasunaren seinale. 
Harritzekoa da Hasselena? 
Tamalez, ez, askoz gutxiago 
mozal legearen menpe egonda. 
Baina batzuetan zerbait berezia 
gertatzen da. Printzipe bat hil… 
eta lehen mundu gerra hasi. 
Abeslari bat kartzelan... eta hiri 
bat sutan. Hori da gehien 
azpimarratu digutena; hau da, 
ke-gortina.

Iritziarekin gure 
pentsamendua lebitatzen da. 
Hizlarien Kornerra bezalakoa 
da. Denok gure kutxa, eskailera, 
pisontziaren gainean… gure 

eskubidearen gainean, hitz 
egiteko aukera bera daukagu.
Berdin harrikadak.

Naziak, arrazistak, 
homofoboak… Norbaitek 
Delorean jarri du martxan eta 
beste garai batean utzi berri 
gaituztela iruditzen zaigu. 
Haiek ere hitz egin dezaten. 
Ladran, luego cabalgamos. 
Haiek ere diskurtsoak bota 
ditzaten. Gu isiltzeko beharrari 
buruzko argumentuak ere, nahi 
badute. Haiek ere kanta 
dezaten. Melodia bakarra 
daukate...

Hori da eskubidearen 
sustraia, denontzat izatea. 
Askatasuna ez da arazoa. Koxka 
belarrian dago.

Heziketa on batekin (eta ez 
Pissaren iparrorratzak jota), 
benetako kultura bat gozatuz 
(eta ez botereak biderkatzen 

duena), eta batez ere hedabide 
masiboen laguntzarik gabe, 
arrazistak, naziak, homofoboak, 
dena delakoak… bakarrik 
geratuko ziren Hizlarien 
Kornerrean, publikorik ez. 
Daukagun hezkuntza-sistema, 
kultura-apustua eta informazio-
mailarekin, aldiz, pentsamendu 
kritikoa gero eta egoera 
kritikoagoan dago, eta ozenago 
egiten duenak arreta 
bereganatzen du parkean.

Gure belarriak biluzik daude, 
eta Hamelin prest, erritmo 
izugarri batekin. Salatu eta 
epaitu, salatu eta epaitu, salatu 
eta epaitu. Abesti bat. Hitz bat. 
Kartel bat, duela gutxi, 
Gasteizen. Seinalatu eta oihu 
egin, Ultragorputzen inbasioa 
pelikulan bezala. Mailua 
eskuan, gero eta altuago dagoen 
pulpitutik, adierazpena 
lurperatzen den bitartean.

Jaitsi eta gero, zerbait 
pentsatzen ari naiz. Bihar nire 
iritzia ezberdina izango ote da? 
Geure buruarekin zintzo 
jokatzen badugu –ikusi eta 
ikasi–, ziur aski ideia batzuk 
birziklatu behar izango ditugu 
bizitzan zehar. Egin ezean, 
zentsurak irabaziko du. 
Barnekoa izango da eta... 
Londreseko nire ostatura noa. 
Kritika gogorrak entzuten ditut 
bizkarrean. Nire eduki(ontzi)ak 
erretzen ari dira batzuk. Niri 
bost. Gustora geratu naiz. 
Kutxa libre dago. Noren txanda 
da? Ez geratu isilik, mesedez. 
Inoiz ez.  

Kornerrean

pintErEst

david Mangana
kazetaria

kultura

E txetik urrunegi aldendu 
ezin garen honetan, 
bidaiatzeko gonbita ezin 

hobea jaso dugu Argia 
aldizkariko ikus-entzunezko 
gordailuari esker. Bada, Iratxe 
Fresnedaren eskutik, haren 
begietatik, nora eta lurralde 
hotzenetara bidaia egiteko 
aukera profitatzea erabaki dut.

Aragoiko hauts horizta eta 
paramo idorretatik, Finlandiako 
paisaia izoztuen itxurazko 
gelditasunera. Gero eta 
iparralderago, orduan eta 
sakonago. Lurralde hotzak 
(2018) ezagunaren eta 
ezustekoaren artean jolasean 
dabilen ez-fikziozko roadmovie 
berezia da, munduaren 
mugimendua, bizitza bera, 
enkoadrearen angelu 
zorroztuetan harrapatzeko 
grinaz sortzen dena. 

Erleen dantza, hildakoak, 
memoria, naturaren 
handitasuna, turistaren 
begiaren neurrira berreraikia 
izan den Berlin, Lars von Trier 
kuttunaren Danimarka… 
horiek denek, baita gehiagok 
ere, haien tokia izango dute 
irudien, zinemagintzaren eta 
bizitzaren inguruan 
hausnartzen duen obra 
mardulean. [...] 

"Garrantzitsuena ez da 
irudiek erakusten dutena, 
ezkutatzen dutena baizik" 
diosku off ahotsak. Geroago, 
leiho batean ikusi dezakegu 
islatua zinemagilearen silueta, 
hala moduzko autorretratua, 

haizeak edozein istantean 
ezaba dezakeen itzal bat kasik.

Hala, irudi mugikorren ilusio 
ederrarekin amaitzen du, 
jardute zinematografikoa goitik 
bera zabaldu eta bere tripak 
erakutsiz. Aztikeria apurtzen 
du, trikimailu guztiak 
ezagutarazi, ametsezko 
munduaren iruzurra desestali. 
Izan ere, bidaiaren irudiak 
ikusteaz haraindi, Lurralde 
hotzak ikusia izateko ariketa ere 
bada; bisorearen atzean, 
eremuz kanpo, zein pantailaz 
bestalde zer dagoen 
hausnartzeko parada 
eskaintzen duen saiakera.

Ezaguna den hori 
desnaturalizatzean edo 
munduaren bilakaeraren 
bat-batekotasuna 
erregistratzerakoan, gezur 
honen guztiaren edertasuna 
beti izango da ukaezina. Bide 
horretantxe harrapatzen gaitu 
zintaren amaierak, margolan 
abstraktuen antza hartzen 
duten Finlandiako paisaia 
sublimeetan barrena. Pantaila 
beltzak filmeko azken irudia 
irensten duen ahala, 
errealitatez eta ilusioz 
osatutako bidaiari agur esan 
eta, nolabait, horrek bizitzara 
hurbildu gaituela sinestea 
baino ez zaigu geratzen. Zer 
dago, bada, bizitza bera baino 
ederragoa?

Fresnedak berak nora eza 
aldarrikatzen duenez gero, zaila 
da zenbait unetan filmak nora 
zaraman ebaztea. Era berean, 
darabilen erritmo motela ere 
gehiegizkoa gerta daiteke, irudi 
txundigarriek eta gogoeta 
sakonek justifikatzen badute 
ere. Pazientziaz bizi beharreko 
bidaia dugu hauxe eta, 
Fresnedak bere egiten dituen 
Rut Hillarp poetaren hitzak ezin 
hobe doitzen zaizkio: 
"Gosearen antzera itxaronaldia 
sortzailea da eta gure 
irudimena zorrozten du".    

'Lurralde hotzak'

"ezagUnaren eta 
ezUstekoaren 
artean Jolasean 
daBilen road-Movie 
Berezia da"   

'LurrALdE hotzAK'

ixone santaMaria vidan
ziNeMazalea

ziNeMa

Hamaika saltsa

Satelitea, Granadara bidean
europako espazio agentziaren erronkari heldu diote koldo Mitxelena institutuko ikasleek, eta freskagarri 
baten tamainako satelite bat egin dute; Nafarroako proba gaindituta, Granadan dute hurrengoa.

anakoz aMenaBar

Hamaika taldetan banatuta, 
Hego Euskal Herriko 60 ikaslek 
parte hartu dute igandean Los 
Arcos (Nafarroa) zirkuituan 
antolatutako lehiaketan, 
zientzia eta teknologia 
sustatzen dituen Cansat  
programaren III. edizioan. 
Freskagarri baten tamainako 
satelite bat aurkeztea izan dute 
erronka; espazio txiki horretan 
benetako satelite baten 
azpisistema nagusiak sartzea 
helburu. Eta lan horretan fin 
aritu da Gasteizko Koldo 
Mitxelena institutuko Koldosat  
taldea; Iturramako (Iruñea) 
Scantnik taldearekin batera, 
uztailean Granadan izango dira 
beste hainbatekin lehian.

Europako Espazio 
Agentziaren ekimenez, Cansat 
proiektua Bigarren 
Hezkuntzako ikasleei 
zuzenduta dago, eta teknologia, 
fisika eta programazioko gaiak 
biltzen ditu, lankidetza eta 
talde-lana sustatzeko. Koldo 
Mitxelena institutuan joan den 
apirilean hasi ziren irakasleak 
prototipoa eraikitzen, eta 
ikasleak irailean batu ziren 
beharrera. Teknologiarekin 
batera, beste hainbat ikasgai ere 
jorratzen direla gogoratu du 
Asier Barquero irakasleak ALEA 
FM saioan: "Steam proiektu bat 
da hau, eta, beraz, beste ikasgai 
batzuek ere parte hartzen dute; 
fisika-kimikan, esate baterako, 
erorketa abiadura kalkulatu 

behar zuten, marrazketan 
diseinua egin zuten, ingelera 
ere oso garrantzitsua da lanaren 
aurkezpena egiteko...".

Burukomin eta haserre 
momentuen gainetik, lantaldea 
pozik aritu dela aipatu du 
Barquerok: "Hori da guretzat 
garrantzitsuena. Ikasleek oso 
ongi pasa dute, eta, gainera, 
proiektu konplexu bati aurre 
egiten ikasi dute; askotan 
noraezean zabiltzala dirudi 
konponbidea bilatu arte, eta 
hor ere ikasketa polita dago".

Europako lehiara 
Satelitea prest, suziri baten 
laguntzarekin 450 bat metroko 
altitudera jaurti zuen joan den 

igandeko lehiaketan Koldosat 
taldeak, Galder Iriondok, Izaro 
Rubiok, Asier Pagolak, Mikel 
Garciak, Sergio Gomezek eta 
Asier Crespok osatutako 
taldeak. Kalterik gabeko 
lurreratze bat lortu, eta 
jaitsieran bildutako datuak 
aztertzea zen xedea. 
"Epaimahaiak nahikotxo 
baloratzen du proiektuaren 
inguruan egin duzun 
zabalpena; ez da soilik 
sateliteak ongi funtzionatzen 
duela ikustea, proiektu osoa 
baloratzen dute". Esan eta egin. 
EAEko lehenengo saria Koldo 
Mitxelenera ekarri dute; 
Granadan izango dute hurrengo 
hitzordua, uztailean. 

Koldosat taldeko ikasle eta irakasleak, joan den igandean, Los Arcosen. KoLdosAt

Denbora-pasak

Astean behin, asmatu gertukoa

Lehiaketan parte hartu nahi baduzu, astero 
galdera berriak aurkituko dituzu:
alea.eus/lehiaketa

ALEAk lehiaketa berri bat izango du martxan 
datozen asteotan. Lehiaketa honen bidez, 
gertuko ekoizleak zein produktuak 
ezagutaraztea eta gure lurraldea hobeto 
ezagutzeko aukera eskaintzea bilatuko dugu. 
Horrenbestez, Astean behin, asmatu gertukoa 
izenburupean, ostiralero hamar galdera berri 
proposatuko ditugu.

Aste bakoitzean zehar galdera gehien 
asmatzen dituenak jasoko du aste horretako 
saria, eta berdinketarik dagoen kasuetan, 
erantzun zuzen gehien eman dituztenen artean 
zozketa bidez erabakiko da irabazlea. 

Jarraian jasotakoak izan dira azken astean 
zehar erantzun behar izan diren galderak; eta 
horiekin batera erantzunak ere eskaintzen 
dizkizugu. Aste honetako lehiaketa parte hartu 
nahi izatekotan, webgunean sartzea besterik ez 
duzu. 

1. Nola deitu zen ALEAren 5. urteurrena ospatzeko 
antolatutako argazki erakusketa?

A) bost urtE hAmAiKA bAztEr

b) zortziAK bost, ArAbAn

c) ArAbA, bErtAtiK bErtArA

2. Zein izan zen pandemiaren hasieran itxi behar 
izan zen lehen eskola arabarra?
A) bAstidA iKAstoLA

b) mAriAnistAs

c) odon dE AprAiz

3. Zein jatetxek eskaintzen du degustazio menu 
gozoa Langarikan (Iruraiz-Gauna)?

A) LAuA jAntoKiA

b) ArrEA jAtEtxEA

c) EL cLArEtE jAtEtxEA

4. Zer alderdikoa da Argantzongo alkatea?
A) EAj

b) vox

c) Eh biLdu

5. Zein jardunalditan izango dira Jasone Mendizabal 
eta Iñaki Mtz. de Luna Oihanederren martxoaren 23an?

A) ErAgitEKo jAnztEn

b) EusKALtzALE-oK

c) bErrindArtu EtA jAuzi

6. Nor da Amurrioko ospe handiko orkestra 
zuzendaria?

A) juAnjo mEnA

b) sAbin sALAbErri

c) inmA shArA

7. Nork jantzi zuen 2019an Arabako Bertsolari 
Txapelketako txapela?

A) mAnEx AgirrE

b) iñAKi viñAsprE

c) oihAnE pErEA

8. Non dago Santa Catalina lorategi botanikoa?
A) trEspondE

b) ArtziniEgA

c) izKi

9. Zein urtetan sortu zuen Antso VI. Jakitunak Nova 
Victoria hiria, Gasteiz herrixka zegoen muinoan?

A) 1199

b) 1181 

c) 1512

10. Nork idatzi du 'Zoriontsu izatea erabaki genuen' 
ipuin liburua?

A) miKEL AyLLon

b) EnEKo EtxEgArAi

c) izAr mEndigurEn

1.b - 2.c - 3.A - 4.c - 5.A - 6.c - 7.b - 8.A - 9.b - 10.A

Soluzioak:

Euskararen Agenda

Euskararen agenda

musika

GAstEiz alerta gorria
yugular taldearekin batera.
Larunbata 27, 18:00etan, Jimmy 
Jazz aretoan.

haurrak

ArAiA Magia tailerra
Asier Kidam magoaren ikuskizuna. 7 
urtetik gora.
Ostirala 26, 17:30ean, udaletxean.

GAstEiz 'Munduko etxeak'
munduko txoko berezienetara bidaia, 
arkitekturaren bitartez. Etxe mota 
desberdinak eraikiko dituzte, nondik 
estuioaren eskutik. 5-9 urte bitarteko 
haurrentzat.
Larunbata 27, 11:00etan, Abetxuku 
gizarte etxean.

GAstEiz 'gezur gehiegi'
txoborro magoarekin. Komedia eta 
magia batzen dituen ikuskizuna. 5 
urtetik gora.
Larunbata 27, 18:00etan, 
Zabalganeko gizarte etxean.

ArEsPALditzA 'skratx'
ikuskizun dibertigarria Ameztu 
taldearen eskutik. 3 urtetik gora.
Igandea 28, 17:00etan, eguraldiaren 
arabera udaletxean ala kalean.

GAstEiz 'egur taupadak'
igandeak jai zikloaren barruan. mikel 
hernandezen ikuskizuna. 4 urtetik 
gorakoentzat. 
Igandea 28, 18:00etan, Felix Petite 
antzokian.

ikus-EntZun

GAstEiz 'Pasaiako badia'
dokumentalaren sortzaileekin 
solasaldia izango da.
Igandea 28, 17:00etan, gaztetxean.

AGUrAiN 'non dago Mikel?'
mikel zabalzaren desagerpen eta 
heriotzaren inguruko dokumentala.
Igandea 26, 18:30ean, Harresin.

AMUrriO 'dardara'
berri txarrak taldearen inguruko 
dokumentala.
Igandea 28, 19:00etan, antzokian.

GAstEiz giza eskubideak film 
laburrean
hainbat egileren bilduma. zinema 
jatorrizko bertsioan eta euskarazko 
azpitituluekin eskaintzen duen 
Filmazpit zikloaren barrua.
Asteartea 6, 19:00etan, Oihaneder 
Euskararen Etxean.

bEstElakoak

GUArdiA irakurle klub feminista
rosalin b. penfolden ondo maite 
nazazu lana izango dute solasgai.
Ostirala 26, 17:00etan, Kuadrillako 
egoitzan.

GAstEiz 'estibalizko damak'
Ezagutu Euskal herriko 
erromanikoaren harribitxia eraiki 
zuten emakumeak. bisitaldi gidatua 
Erdi Aroko Araba taldearen eskutik. 
Aurretik izena eman behar da 945-16 
15 98 telefonoan edo gasteizko 
turismo bulegoan.
Larunbata 27, 11:30ean, Estibalizko 
santutegian.

oreka tX

ONdAtEGi zigoitiko txalapartariak & oreka tx
joan-Etorrikoak zikloaren barruan. sortzaileen arteko topaketa.
Ostirala 26, 18:30ean, Zigoitia aretoan.

Euskararen Agendako hitzordu 
guztiak ikusteko:

alea.eus/agenda

Arabako Foru Aldundiak eta Gasteizko Udalak diruz lagundua.

AgEnDA  Martxoaren 26tik apirilaren 8ra

Irakurleen txokoa

bidali zure mezua:  www.alea.eus/zorionagurrakPoStoNtzia

Irabazleak: 
Gasteizko Alde Zaharraren lamina: Patricia Olarte Pinedo.
Gorbeia zinemarako sarrerak: Maria Diaz de Lezna Merino, Nagore Saez de 
Zerain Mayoz eta Aitzol Egia Amezua.

parte hartu  www.alea.eus/zozketakzozketak

'Ameriketako bidaia' 
antzezlana 
Sarrera bikoitza

Apirilaren 15ean, osteguna, Ameriketako 
bidaia antzezlana izango da Gasteizko 
Principal Antzokian, 19:00etan. ALEAk  
sarrera bikoitz bat zozkatuko du. Parte 
hartu apirilaren 6a baino lehen; apirilaren 
9an argitaratuko dugu irabazlearen izena.

Idoia Martinez de la Hidalga Ibarrola
Gasteiz
32 urte - Martxoak 29

Ido, Zorionak maitiaaaaa!!! Oraingoan bai 
ospatuko dugula denok batera (edo) zure 
eguna. Eguna bera eta aurrekoak ere!!! 
Prest gaude tartatxo hori oraingoan gurekin 
konpartitu dezazun. Holako momentu 
gehiago elkarrekin bizitzeko irrikitan gaude. 
Maite zaitugu titi!!!

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/




